Канон  святому  благоверному

царевичу  Димитрию

Угличскому

Память  празднуем  15  (28)  мая

Тропарь,  глас  4-й

Ца=рскую  диади=му  обагри=л  еси=  кро=вию  твое=ю,  Богому=дре  му=чениче,  за  скиптр  Крест  в  руку  прии=м,  яви=лся  еси=  победоно=сец  и  же=ртву  непоро=чну  Влады=це  прине=сл  еси=  себе=:  я=ко  бо  а=гнец  незло=бив,  от  раба=  заколе=н  еси=.  И  ны=не,  ра=дуяся,  предстои=ши  Святе=й  Тро=ице,  моли=ся  о  держа=ве  сро=дников  твои=х  богоуго=дней  бы=ти  и  сыново=м  росси=йским  спасти=ся.

Ин  Тропарь,  глас  2-й

Яко  благочести=ваго  ко=рене  Боголюби=вый  произы=де  плод,  я=ко  а=гня  незло=биво,  непови=нно  во  младе=нстве  за=клан  бысть  от  властолю=бца  вку=пе  и  зла=го  раба=.  Тем,  я=ко  златы=ми  кры=лы,  душе=вною  чистото=ю  и  младе=нческим  незло=бием  к  Небе=сней  высоте=  возлете=л  еси=,  страстоте=рпче  Дими=трие.  И  ны=не  кровь  твоя=  от  земли=  та=йно  вопие=т  к  Бо=гу,  я=ко  Авеля  пра=веднаго.  Сего=  ра=ди  покланя=емся  ве=рою  ти,  сла=вяще  просла=вльшаго  тя  Бо=га,  Его=же  моли=  стране=  на=шей  богоуго=дней  бы=ти  и  сыново=м  ру=сским  спасти=ся.

Ин  Тропарь,  глас  1-й

Всеору=жеством  Ду=ха  благода=ти  вооруже=н  быв  и  необори=м  столп  и  утвержде=ние  оте=честву  своему=  показа=ся,  я=ко  а=гнец  незло=бивый,  от  врага=  непра=ведно  за=клан  быв  и  в  же=ртву  непоро=чну  Го=сподеви  принесе=ся.  И  ны=не  дар  благода=ти  от  всех  Подвигополо=жника  прие=м,  источа=еши  всем  исцеле=ние,  достохва=льне  благове=рный  царе=вичу  кня=же  Дими=трие.  Сла=ва  Восприи=мшему  тя  от  земны=х  в  Небе=сная,  сла=ва  Венча=вшему  тя  венце=м  неувяда=емым,  сла=ва  Де=йствующему  тобо=ю  всем  исцеле=ние.

КАНОН,  глас  2-й

Песнь  1

Ирмос:  Во  глубине=  постла=  иногда=  фараони=тское  всево=инство  преоруже=нная  си=ла,  вопло=щшееся  же  Сло=во  всезло=бный  грех  потреби=ло  есть:  препросла=вленный  Госпо=дь  сла=вно  бо  просла=вися.

Припев:  Святы=й  благове=рный  кня=же-му=чениче  Дими=трие,  моли=  Бо=га  о  нас.

Му=ченика  Твоего=,  Христе=,  Дими=трия,  пе=ти  мне  жела=ющему,  моли=твами  его=,  я=ко  Благ,  осия=ние  Пресвята=го  Ду=ха  да=руй,  да  воспою=  све=тло  Твоего=  уго=дника  торжество=.

Святы=й  благове=рный  кня=же-му=чениче  Дими=трие,  моли=  Бо=га  о  нас.

Умертви=вшему  кре=пость  сме=рти  подо=бяся,  му=чениче  Дими=трие,  от  раба=  заколе=ние  претерпе=л  еси=  и,  пресла=вно  в  Небе=сныя  оби=тели  всели=вся,  трудо=в  воздая=ние  прия=л  еси=,  прехва=льне.

Слава:  Честна=я  твоя=  па=мять,  му=чениче,  освяща=ющи  мир,  приспе=.  Ра=дуется  же  днесь  пресла=вный  гра=д  Москва=,  твоего=  блага=го  получи=в  заступле=ния,  и,  благодаря=,  Спа=су  вопие=т:  препросла=вленный  Госпо=дь,  я=ко  просла=вися.

И  ныне:  О  Тебе=  ныне  проро=чество  соверши=ся,  Богороди=тельнице  Влады=чице  Чи=стая,  Его=же  бо  провозвести=ша  высокогла=сно  вси  проро=цы,  Того=,  Невмести=маго,  пресла=вно  во  чре=ве  вмести=ла  еси=,  во  двою=  естеству=  соверше=нна  Бо=га  же  и  Челове=ка.

Песнь  3

Ирмос:  Процвете=  есть  пусты=ня,  я=ко  крин,  Го=споди,  язы=ческая  неплодя=щая,  Це=рковь  Прише=ствием  Твои=м,  в  не=йже  утверди=ся  мое=  се=рдце.

Святы=й  благове=рный  кня=же-му=чениче  Дими=трие,  моли=  Бо=га  о  нас.

Егда=  оста=вль  земна=го  ми=ра  те=мность,  страда=льчески  же  обагре=но  кро=вию  те=ло  твое=  скрыв  на  Углече,  ду=шу  в  Небе=сныя  Оби=тели,  Дими=трие,  всели=л  еси=,  прехва=льне.

Святы=й  благове=рный  кня=же-му=чениче  Дими=трие,  моли=  Бо=га  о  нас.

Но=щи  и  тьмы  сы=нове  нареко=шася  уби=йцы  беззако=ннии:  я=ко  а=гнца  бо  тя  непоро=чна,  ноже=м  сбодо=ша,  хода=таи  твоему=  венцу=  Боже=ственному,  Дими=трие,  бы=вше.

Слава:  Исцеле=ния  струи=  источае=ши  ко  гро=бу  твоему=,  му=чениче  Дими=трие,  ве=рою  притека=ющим,  благода=рно  же  ра=дование  подае=ши  пою=щим:  несть  свят,  я=ко  же  Бог  наш.

И  ныне:  Мари=е,  злата=я  кади=льнице,  страсте=й  мои=х  отжени=  смрад  и  утверди=  мя,  коле=блема  прираже=ньми  лука=ваго  ратобо=рца.

Господи,  помилуй  (трижды).

Седален,  глас  4-й

Наста=,  празднолю=бцы,  све=тлое  торжество=,  па=мять  сла=вная  страстоно=сца  Христо=ва,  веселя=щи  вся=ческая,  сия=ющи  в  ми=ре  заря=ми  чуде=с.  Те=мже  непреста=нную  благода=ть  твои=ми  моли=твами  у  Христа=  испроси=,  му=чениче  Дими=трие,  душа=м  на=шим  и  ве=лию  ми=лость.

Слава:  Яко  от  младе=нства  лише=н  еси=  земна=го  ца=рства,  благоро=дне  Дими=трие,  и  в  того=  ме=сто  в  Небе=сное  пресели=вся,  та=мо  сподо=бился  еси=  Небе=сная  блага=я  ви=дети,  и  ны=не  я=сно  зри=ши  Святу=ю  Тро=ицу  и  мо=лишися  о  держа=ве  твои=х  сро=дников  и  за  вся  ве=рныя  лю=ди,  во  е=же  бы  им  получи=ти  вся  блага=я  и  поле=зная.

И  ныне:  Де=во  Всенепоро=чная,  я=же  пресу=щнаго  Бо=га  ро=ждшая,  с  му=чеником  Того=  непреста=нно  моли=  оставле=ние  прегреше=ний  и  исправле=ние  жития=  да=ти  нам  пре=жде  конца=,  ве=рою  и  любо=вию  пою=щим  Тя  по  до=лгу,  Еди=на  Всепе=тая.

Песнь  4

Ирмос:  Прише=л  еси=  от  Де=вы  не  хода=тай,  ни  Ангел,  но  Сам,  Го=споди,  вопло=щся,  и  спасл  еси=  всего=  мя,  челове=ка.  Тем  зову=  Ти:  сла=ва  си=ле  Твое=й,  Го=споди.

Святы=й  благове=рный  кня=же-му=чениче  Дими=трие,  моли=  Бо=га  о  нас.

Кро=вию  страда=ния  тле=ннаго  смра=да  избежа=в,  Богому=дре,  вме=сто  земна=го  Небе=снаго  Ца=рствия  насле=дник  был  еси=,  страстоте=рпче,  тем  вси,  чту=ще,  тя  ублажа=ем.

Святы=й  благове=рный  кня=же-му=чениче  Дими=трие,  моли=  Бо=га  о  нас.

Ангельскаго  селе=ния  во  дво=рех  пребыва=еши  и  в  Росси=йстей  земли=  благода=ть  источа=еши  к  ра=це  моще=й  твои=х  любо=вию  припа=дающим,  страда=льче,  и  вопию=щим:  сла=ва  си=ле  Твое=й,  Го=споди.

Слава:  Две=ри  Небе=сныя  све=тло  отверзо=шася,  прие=мше  тя,  му=чениче,  и  Це=рковь  тя  ны=не  име=ет,  ликовству=ющи  со  избра=нными,  пою=щи  Бо=гу:  си=ле  Твое=й  сла=ва,  Человеколю=бче.

И  ныне:  Свяще=ннии  провозвести=ша  дре=вле  гла=си  чревоноше=ния  Твоего=  глубину=,  и=хже  сбы=тие  ви=дяще,  Чи=стая,  пое=м:  си=ле  Твое=й  сла=ва,  Влады=чице.

Песнь  5

Ирмос:  Хода=тай  Бо=гу  и  челове=ком  был  еси=,  Христе=  Бо=же:  Тобо=ю  бо,  Влады=ко,  к  Светонача=льнику,  Отцу=  Твоему=,  от  но=щи  неве=дения  приведе=ние  и=мамы.

Святы=й  благове=рный  кня=же-му=чениче  Дими=трие,  моли=  Бо=га  о  нас.

Му=чениче  Дими=трие,  я=ко  звезда=  пресве=тлая,  в  Росси=йстей  земли=  возсия=л  еси=,  Це=рковь  Христо=ву  све=том  Богоразу=мия  озари=в,  тьму  же  от  нея=  отгна=в  неве=дения,  просвети=л  еси=  ту  пресла=вных  чуде=с  явле=нием.

Святы=й  благове=рный  кня=же-му=чениче  Дими=трие,  моли=  Бо=га  о  нас.

Име=я  к  Бо=гу  дерзнове=ние,  Боже=ственное  твое=  торжество=,  му=чениче,  творя=щия  и  честно=е  твое=  страда=ние  ве=рою  чи=стою  хва=лящия  помина=й,  преблаже=нне,  и  от  бу=ри,  и  бед,  и  напа=стей  спаса=й.

Слава:  Ты,  я=ко  крин  благоцвету=щ,  тече=нием  кро=ве  твоея=  показа=лся  еси=,  блаже=нне,  и,  грозд  мы=сленный  виногра=да  Христо=ва,  благово=нием  чуде=с  мир  облагоуха=л  еси=,  ве=рою  тя,  му=чениче,  сла=вящия.

И  ныне:  Но=во  я=ко  Младе=нца  нам  Преве=чное  Сло=во  родила=  еси=,  двема=  во=лема  и  де=йствы  су=ща  сугу=ба,  я=ко  Челове=ка  ку=пно  же  и  Бо=га,  Всенепоро=чная.

Песнь  6

Ирмос:  В  бе=здне  грехо=вней  валя=яся,  неизсле=дную  милосе=рдия  Твоего=  призыва=ю  бе=здну:  от  тли,  Бо=же,  мя  возведи=.

Святы=й  благове=рный  кня=же-му=чениче  Дими=трие,  моли=  Бо=га  о  нас.

Разже=гся  за=вистию,  раб  уби=йца  победи=ся  властолю=бием  и  к  за=висти  уби=йство  приплете=:  закла=  тя,  я=ко  а=гнца  непоро=чна,  му=чениче,  отмще=ния  же  пра=веднаго  не  убежа=.

Святы=й  благове=рный  кня=же-му=чениче  Дими=трие,  моли=  Бо=га  о  нас.

Истинную  ча=шу  от  твои=х  крове=й  страда=льческих  поче=рпл  еси=,  прехва=льне  му=чениче,  и  сию=  всегда=  предлага=еши  Це=ркви,  и  пита=еши  твои=ми  чудесы=,  Дими=трие,  вопию=щия  Христу=:  от  тли,  Бо=же,  изба=ви  нас.

Слава:  Яко  пречестна=  же=ртва,  та=йней  трапе=зе  принесе=н  быв  заколе=нием,  му=чениче,  в  Небе=сных  Оби=телех  пресла=вно  водворя=ешися,  зря  сла=ву  Бо=жию  и  прие=мля  боле=зней  твои=х  по=чести  и  страда=ния.

И  ныне:  На  Тя  соше=дши  роса=  Небе=сная  и  олядене=вшую  зе=млю,  Присноде=во,  Богоразу=мия  вода=ми  напои=вши,  многопло=дну  яви=.

Господи,  помилуй  (трижды).  Слава,  и  ныне:

Кондак,  глас  8-й

Возсия=  днесь  в  сла=вней  па=мяти  твое=й  ве=рным  весе=лие,  я=ко  бо  доброра=сленный  грозд,  прозя=бл  еси=  и  Христу=  красе=н  плод  прине=сл  еси=  себе=;  те=мже  и  по  убие=нии  твое=м  соблюде=  те=ло  твое=  нетле=нно,  страда=льчески  обагре=ное  кро=вию.  Благоро=дне  свя=те  Дими=трие,  соблюда=й  оте=чество  твое=  и  град  твой  невреди=м,  тому=  бо  еси=  утвержде=ние.

Икос

Яко  а=гнец  непоро=чен,  кровь  твою=  излия=л  еси=,  богому=дре  Дими=трие,  и  от  Благода=теля  всех  Бо=га  чуде=с  дар  прия=л  еси=,  и  вме=сто  тле=ннаго  обре=л  еси=  бога=тство  нетле=нное,  предстои=ши  бо  престо=лу  сла=вы  всех  Царя=.  Ему=же  о  нас,  му=чениче,  моли=ся,  да  твои=ми  моли=твами  от  бед  свободи=вшеся,  ра=достно  возопие=м,  глаго=люще:  ра=дуйся,  ве=рных  прави=телю.  Ра=дуйся,  ве=ры  тве=рдое  забра=ло.  Ра=дуйся,  чу=до  чуде=с  пресла=вное  и  приста=нище  ти=хое  притека=ющих  к  тебе=.  Ра=дуйся,  ко=реню  ве=ры  и  моле=бниче  о  моля=щих  ти  ся.  Ра=дуйся,  оте=честву  твоему=  похвала=  и  во=инству  на=шему  на  враги=  побо=рник.  Сохраня=й  град  твой  невреди=м,  тому=  бо  еси=  утвержде=ние.

Песнь  7

Ирмос:  Богопроти=вное  веле=ние  беззако=ннующаго  мучи=теля  высо=к  пла=мень  вознесло=  есть,  Христо=с  же  простре=  Богочести=вым  отроко=м  ро=су  духо=вную,  Сый  благослове=н  и  препросла=влен.

Святы=й  благове=рный  кня=же-му=чениче  Дими=трие,  моли=  Бо=га  о  нас.

Собла=зн  лука=ваго  раба=  и  того=  хи=тростей  превы=ше,  я=ко  победи=тель  изря=ден,  му=чениче,  быв,  просла=вился  еси=,  зовы=й:  Бо=же,  благослове=н  еси=.

Святы=й  благове=рный  кня=же-му=чениче  Дими=трие,  моли=  Бо=га  о  нас.

Луча=ми,  я=ко  звезда=,  Собо=рную  Це=рковь  чудесы=  просвети=л  еси=,  ве=рою  же  притека=ющим  к  ра=це  моще=й  твои=х  исцеле=ние  неоску=дно  подае=ши,  преблаже=нне,  и  зову=щим:  Бо=же,  благослове=н  еси=.

Слава:  Аки  а=гнец  непоро=чен  и  кади=ло  благоприя=тно,  Агнцу  и=стинному  и  Па=стырю,  му=чениче,  прине=слся  еси=  в  приноше=ние  всебога=тно  и  прия=тно  всесожже=ние,  Ему=же  пое=м:  благослове=н  Бог  оте=ц  на=ших.

И  ныне:  Невеще=ственнаго  Све=та  вселе=ние  Твое=  чре=во  бысть,  светлостьми=  Боже=ственнаго  ра=зума  безбо=жие  отгна=вшаго,  Пречи=стая  Богоневе=сто  Отрокови=це.  Ему=же  пое=м,  взыва=юще:  благослове=н  Бог  оте=ц  на=ших.

Песнь  8

Ирмос:  Пещь  иногда=  о=гненная  в  Вавило=не  де=йства  разделя=ше,  Бо=жиим  веле=нием  халде=и  опаля=ющая,  ве=рныя  же  ороша=ющая,  пою=щия:  благослови=те,  вся  дела=  Госпо=дня,  Го=спода.

Святы=й  благове=рный  кня=же-му=чениче  Дими=трие,  моли=  Бо=га  о  нас.

Вшед,  му=чениче,  в  небе=снаго  кру=га  тече=ния,  на  доброде=тельный  возду=х,  страда=ньми  препоя=сан,  Крест  за  ски=петр  в  десну=ю  ру=ку  име=я,  сца=рствовати  Христу=  сподо=бился  еси=,  Дими=трие  царе=виче.  Моли=  спасти=ся  нам,  пою=щим:  благослови=те,  вся  дела=  Госпо=дня,  Го=спода.

Святы=й  благове=рный  кня=же-му=чениче  Дими=трие,  моли=  Бо=га  о  нас.

Укра=шен  ра=зумом,  кра=сному  Влады=це  предстои=ши,  све=тел  при=сно,  я=ко  победоно=сец  Богоприя=тен,  укроти=  моли=твами  твои=ми  ва=рварская  нахожде=ния  и  низложи=  му=чащее  нас  искуше=ние,  согнета=ющее  злом  во  глубину=  поги=бели,  страстоте=рпче  Дими=трие,  пою=щих:  благослови=те,  вся  дела=  Госпо=дня,  Го=спода.

Слава:  Пречестна=я  твоя=  па=мять,  освяща=ющи  мир,  приспе=,  всехва=льне  страстоно=сче,  в  ню=же  мо=лимся  получи=ти  тобо=ю  заступле=ние,  Дими=трие,  пою=щим  сла=ву  блага=го  уго=дника:  благослови=те,  вся  дела=  Госпо=дня,  Го=спода.

И  ныне:  Свяще=нных  проро=к  честны=й  лик  Тя  пропису=ет,  киво=т  и  несеко=мую  го=ру,  жезл  и  дверь,  е=юже,  я=ко  весть,  про=йде  Вы=шний  и  па=ки  затворе=ну  оста=ви  Тя  Де=ву.

Песнь  9

Ирмос:  Безнача=льна  Роди=теля  Сын,  Бог  и  Госпо=дь,  вопло=щся  от  Де=вы,  нам  яви=ся,  омраче=нная  просвети=ти,  собра=ти  расточе=нная.  Тем  Всепе=тую  Богоро=дицу  велича=ем.

Святы=й  благове=рный  кня=же-му=чениче  Дими=трие,  моли=  Бо=га  о  нас.

Обре=л  еси=  от  Христа=  возме=здие,  му=дре  му=чениче,  пра=вды  вене=ц  прии=м  и  ра=дость  неконча=емую,  и,  Небе=снаго  селе=ния  во  дво=рех  пребыва=я,  держа=ву  оте=чества  твоего=  помина=й,  му=чениче  Дими=трие.

Святы=й  благове=рный  кня=же-му=чениче  Дими=трие,  моли=  Бо=га  о  нас.

Егда=  принесе=ни  бы=ша  честны=я  твоя=  мо=щи,  страстоте=рпче  Дими=трие,  тогда=  святи=тели,  обстоя=ще  одр,  царь  же,  и  кня=зи,  и  вси  росси=йстии  наро=ди  воскли=кнуша  ку=пно  па=мять  ве=чную,  Христа=  велича=юще.

Слава:  Му=ченик  днесь  сосло=вие,  святы=х  и  пра=ведных  ду=ши,  я=ко  победоно=сца  тя  и  слико=вника  прия=ша,  му=чениче  Дими=трие,  с  ни=миже  ра=дуяся,  пое=ши  Бо=га  в  Тро=ице,  спаса=ющаго  ду=ши  на=ша.

И  ныне:  Разуме=вше  издале=ча  прозорли=выма  очи=ма,  проро=цы  Тя  я=ве  провозвести=ша,  хотя=щую  Ма=терь  бы=ти  Вседе=телю  и  всех  Влады=це.  Тем  Тя  пое=м,  Всепе=тая  Богоро=дице,  и  испове=дуем,  я=ко  вои=стинну  су=щую  Богоро=дицу.  

